
Shpesh më rridhte lëngu paraspermal, por, për
shkak të raportit me të bijën e tij, kisha turp ta

pyesja Profetin صلى الله عليه وسلم për këtë, andaj e porosita Mikdad
ibn Esvedin ta pyeste. Profeti صلى الله عليه وسلم iu përgjigj: “Vetëm e

pastron organin gjenital dhe merr abdes.”

Aliu (Allahu qoftë i kënaqur me të!) tregon: Shpesh më rridhte lëngu paraspermal, por,
për shkak të raportit me të bijën e tij, kisha turp ta pyesja Profetin صلى الله عليه وسلم për këtë, andaj e
porosita Mikdad ibn Esvedin ta pyeste. Profeti صلى الله عليه وسلم iu përgjigj: “Vetëm e pastron organin

gjenital dhe merr abdes.” Në transmetimin e Buhariut qëndron: "Merr abdes dhe
pastroje organin gjenital!"

[Ky hadith është sahih] [Muttefek alejhi]

Ali ibn Ebi Talibi (Allahu qoftë i kënaqur me të!) tregon se kishte shpesh lëng paraspermal
(ar. el-medhju), i cili është një ujë i bardhë, i hollë e ngjitës, që del nga organi gjatë epshit
ose para marrëdhënieve intime. Ai nuk dinte çfarë të bënte kur i dilte ky lëng, kështu që
kishte turp të pyeste Profetin صلى الله عليه وسلم, sepse ishte burrë i Fatimes, bijës së Profetit صلى الله عليه وسلم. Andaj kërkoi
nga  Mikdad  ibn  Esvedi  ta  pyeste  Profetin صلى الله عليه وسلم   për  këtë  gjë.  Në  këtë  rast  Profeti صلى الله عليه وسلم   i  tha  ta
pastronte  organin  dhe  të  merrte  abdes.

